
Ədəbiyyat və mətbuatımız  
ana dilimizin isti yuvasıdır

Düz 25 il əvvəl – 1999-cu ilin noyabrında UNESCO-nun Baş konfransının 
30-cu sessiyasında təsis olunmuş Beynəlxalq Ana Dili Günü dünyada dil və 
mədəniyyət rəngarəngliyinin qorunub saxlanmasına xidmət edir. Hər bir millətin 
maddi və mənəvi irsini qoruyan, inkişaf etdirən ən mühüm və ən güclü vasitə 
olan dil hətta torpağı ikiyə bölünən millətlərin belə bölünməz sərvəti sayılır. 
Beynəlxalq səviyyədə dil məsələsinə önəm verilməsi təqdirəlayiq haldır.

Dövlətimiz müstəqillik qazandıqdan 
sonra ana dilimizin qorunması və inkişafı 
məsələsi daim diqqətdə olub. Bu baxımdan 
ulu öndər Heydər Ԥliyevin 9 avqust 200�-ci 
il tarixli fərmanı xüsusi önəm daşıyır. “Azər-
baycan əlifbası və Azərbaycan dili gününün 
təsis edilməsi haqqında” adlanan bu sənəd-
lə 2002-ci ildən başlayaraq,   hər il  avqust 
ayının �-də respublikamızda Azərbaycan 
əlifbası və Azərbaycan dili günü qeyd edi-
lir. Ölkə başçımız İlham Ԥliyev də dilimizin 
qorunması və inkişafına dair xüsusi sərən-
cam imzalamışdır. 23 may 20�2-ci il tarixli 
“Azərbaycan dilinin qloballaşma şəraitində 
zamanın tələblərinə uyğun istifadəsinə və 
ölkədə dilçiliyin inkişafına dair Dövlət 3roq-
ramı haqqında” adlı sərəncamında deyilir: 
”Ölkəmizin zaman-zaman müxtəlif impe-
riyalar tərkibində yaşamağa məcbur olma-
sına baxmayaraq, ana dilimiz hətta bu ağır 
vaxtlarda belə milli məfkurənin, milli şüurun 
və milli-mədəni dəyərlərin layiqincə yaşa-
masını və inkişafını təmin etmişdir. Bu gün 
onun qorunması və qayğı ilə əhatə olunması 
müstəqil Azərbaycanın hər bir vətəndaşının 
müqəddəs borcudur”.

Məşhur ingilis dilçisi Maksmüller Azər-
baycan dili haqqında belə demişdir: “Azəri 
türkcəsi öz qrammatik formaları, söz ehti-
yatı, üslub imkanları ilə barlı-bəhərli  ağacı 
xatırladır. Özü də bu ağac o qədər barlıdır 
ki, budaqları ağırlıqdan sına bilər...”  Alman 
tərcüməçisi və şairi Fridrix Bodenştedt də öz 
xatirələrində dilimizi layiqincə dəyərləndi-
rib: “O zamanlar mən Tiflisdə yaşayan ye-
ganə alman idim ki, Şərq dillərini öyrənmək 
istəyirdim. Mən tatar �Azərbaycan türkcə-
si – S. Q.�  dilindən başladım, çünki bu dil 
Qafqazda müxtəlif millətlərdən olan insan-
larla ünsiyyət üçün vacib sayılırdı. Bu dili 
bilən hər kəs hər yerdə rus dilini bilmədən 
də baş çıxara bilərdi”. 

Hər birimiz bu gözəl ana dilimizin ke-
şiyində layiqincə durmalıyıq. Vaxtilə Azər-
baycanın dahi şəxsiyyətləri, böyük söz-sənət 

xadimləri də ana dilimizin qorunması yolun-
da böyük işlər görüb,  mübarizə aparıblar. 
Belə şəxsiyyətlərdən biri də dünya şöhrətli 
dahi bəstəkar, mahir publisist, dramaturq, 
pedaqoq, alim, ictimai xadim  hzeyir bəy 
Hacıbəylidir. O, hələ �906-cı ildə “İrşad” qə-
zetində yazırdı: “...Halbuki bizim türk lisa-
nımız Avropa üləma və filosoflarının rəyinə 
nəzərən, ən vəsi və kamil bir dildir ki, onun 
vasitəsilə insan ən ali fikirlərini və ən dəqiq 
hisslərini bəyanə qadirdir. Belə bir zəngin li-
sanın sahibi olub da ondan istifadə etməmə-
yin özü böyük bir bədbəxtlikdir”.   

Daha sonra –  �9�0-cu ildə o, dil uğrunda 
yorulmaz mübariz olduğunu “Həqiqət” qə-
zetindəki yazısında göstərib: “Ana dilimizə 
əhəmiyyət verməsək, ola bilər ki, bir gün di-
limiz itər-batar, yox olar və bir millətin də ki, 
dili batdı, o millətin özü də batar, çünki bir 
millətin varlığına, yaşamasına isbat vücud 
onun dilidir”.  �9��-ci ildə isə dahi sənətkar 
“Azərbaycan” qəzetində qeyd edirdi: “Dili-
mizin firəng dili <evropada olan kimi, bütün 
Qafqazda ümumi bir dil olduğunu, məsələn, 
bir ləzgi ilə bir erməninin və ya bir  malakan 
ilə bir aysorun bir-biri ilə türk-Azərbaycan 
dili ilə danışmağa məcbur olduğunu �<ev-
ropaya və müttəfiq dövlətlərə� isbat etməli-
yik”.  

Təbii ki, hzeyir bəy heç vaxt çox dil 
bilməyin əleyhinə olmayıb. Lakin öz doğma 
dilini bilməyib ərəb, fars, rus, ingilis, fran-
sız dillərində “bülbül kimi ötənlərə” istehza 
ilə gülüb, buna qarşı barışmaz olub. Böyük 
sənətkar özü Azərbaycan dilini, təhsil aldı-
ğı rus dilini bütün incəlikləri ilə bilməklə 
yanaşı, daha bir neçə dilə də bələd olub, 
bu dillərdə sərbəst danışıb. Ona görə də dil 
məsələsinə tez-tez müraciət edib, Azərbay-
can türkcəsini mükəmməl öyrənmək üçün 
xalqına faydalı məsləhətlər verib.

hzeyir bəy Hacıbəyli “Dilimizi korla-
yanlar” məqaləsində, “=urna” adlı felyeto-
nunda ana dilini korlayanları haqlı olaraq 
qamçılayıb. Böyük düha özü istər  “Ԥr və 

arvad”, “O olmasın, bu olsun”, “Arşın mal 
alan ” operettalarında, istər operalarına 
yazdığı librettolarda, istərsə də publisistik 
yazılarında ana dilimizin bütün qanunları-
na riayət edib, onun gözəlliyini, zərifliyini 
qoruyub saxlayıb, hətta bəzi kəlmələrlə, 
məsələn, “Heç hənanın yeridir”, “Tarixi Na-
diri yarıya qədər oxumuşam”, “O olmasın, 
bu olsun”, “Bir nəfər molla, üç manat pul, 
bir kəllə qənd”, “3ulun var, gələrəm”, “Bəs 
mənim bir abbasım”, “Ԥşi, siz gəlini gətirən-
də bir baxmadınız görək, bu kişidir, yoxsa 
arvaddır"”,  “Mən dul, sən dul” və sair bu 
kimi zərb-məsələ dönmüş ifadələrlə dilimizi 
zənginləşdirib.

�977-ci ildə Almaniyada yaşayan Cənu-
bi Azərbaycandan olan soydaşımız (ldostun 
hzeyir bəy Hacıbəylinin həyat və fəaliy-
yətindən bəhs edən kitabı işıq üzü görüb. 
Orada müəllif yazır ki, “Məşədi İbad” əsəri 
Azərbaycan dilinin şirin, mənalı, gözəl ifa-
dələri və məsəlləri məcmuəsidir. Bu ifadələr 
bir tərəfdən dilimizin zəngin, mükəmməl bir 
dil, o biri tərəfdən isə hzeyir Hacıbəylinin 
xalq dilinə bağlı və yüksək qələm sahibi ol-
duğunu nümayiş etdirir.

Sankt-3eterburq İncəsənət Tarixi İnsti-
tutunun professoru <evgeni Braudo ����2-
�939� hzeyir bəy Hacıbəylini “xalq musiqi-
sinin böyük dilçisi” adlandırmışdır. hzeyir 
bəy həm də  ədəbiyyatımızın azman dilçisi 
idi. Dilimizlə bağlı bütün yazıları oxuyurdu. 
Ona xələl gətirə biləcək mətləblərin qarşısı-
nı vaxtında alırdı. <eri gəlmişkən, bu barədə 
akademik Məmməd Arif  Dadaşzadənin  de-
diklərini xatırlayaq: “Bir dəfə S.Rəhimovun  
dilini  tənqid etmişdim. Məqalə çıxandan 
sonra mənə dedilər ki, hzeyir bəy səni axta-
rır, ona zəng elə. Mən bir qədər təşvişə düş-
düm. Görəsən, hzeyir bəy məni nə üçün ax-
tarır" – deyə düşündüm. =əng vurdum, dedi 
ki, Arif, bir mənim yanıma gələrsən. Getdim, 
içəri girəndə gördüm ki, məqaləm onun sto-
lunun üstündədir. S.Rəhimovun dilindən 
gətirdiyim sözlərin altından qırmızı qələmlə 
xətt çəkmişdi. Salamlaşdıq, oturdum. Dedi 
ki, məqalən pis deyil, xoşuma gəldi. Amma 
S.Rəhimovun dilindən gətirdiyin sözlərlə sə-
ninlə razılaşmaq çətindir. Ԥgər sən Bakıda 
və onun ətraf kəndlərində az işlənən, lakin 
rayonların bir çoxu üçün xarakterik olan bu 
sözlərin əleyhinə gedirsənsə, bununla da 
ədəbi dilimizi yoxsullaşdırmırsanmı" Bəs, 
az işlənən və işlənilməyən bu sözləri yazı-
çılarımız bədii əsərlərdə işlətməsələr, necə 
olar" Mən razılaşdım və səhvimi başa düş-
düm”. 

Bəzən hzeyir bəy Hacıbəylinin həyat 
fəlsəfəsi insanı yaxşı mənada heyrətləndirir. 
63  il yaşamış bir şəxs bu qədər işin öhdəsin-
dən necə gəlmişdir" – deyə düşünürsən. Və 
belə qənaətə gəlirsən ki, doğrudan da, onda 
peyğəmbər qüdrəti varmış. Ԥks halda adi 
insan onların öhdəsindən gələ bilməzdi. O, 
dahiyanə işlər görüb, məşğul olduğu bütün 
sahələrdə olduğu kimi, dilçilik elmimizə də 
öz əvəzsiz töhfələrini verib.

Səadət QARABAĞLI, 
üzeyirbəyşünas

Lənkəran Teatrı 
Bakıda

Mədəniyyət Nazirliyi və Teatr Xadimləri İttifaqının 
“Qonaq” teatr layihəsi çərçivəsində Lənkəran Dövlət Dram 
Teatrı Bakıda uğurla çıxış edib.

Yaradıcı kollektiv Əbdürrəhim bəy Haqverdiyevin ³.imdir 
müqəssir"´ pyesini ³The Müqəssir´ adı ilə yeni quruluşda tamaşaya 
qoydu. Səhnə əsərinin quruluşçu reMssoru Abdulla Elşadlıdır. Əsər 
Adəmlə Həvvanın cənnətdən qovulması mövzusunu əhatə edir.   

Əsərin qəhrmanları – xidmətçilər Mahmud (Saleh Əzimzadə) və 
Bahar (Vəfa Hacızadə) cənnətdən qovulmağın acısını çəkən insan-

lardır. Mahmud odunçu kimi işləməkdən yorulub cənnət axtarışına 
çıxır. Ancaq bu axtarış həm də nadan düşüncəni təqdim edir. Bal-
tası ilə xanımı Baharın qabırğalarını sındırmaq istəyir və onun ulu 
nənəsi Həvvanı yamanlayır. Bahar da eynilə təqsiri Adəm övladında 
görür. Tamaşada bu günah axtarışı hər iki qəhrəmanın vəsvəsəsi 
ilə müşayiət olunur. Onların heç biri  özündə təqsir görmək istəmir. 
Mahmud da, Bahar da, əslində, özlərini tapmayan insanlardır. Onla-
ra sahibləri Qasım bəy (Qabil Quliyev) kömək etmək  istəyir və onla-
rı sınağa çəkir və cah-cəlal vəd edir. Ancaq bir şərtlə ki, evdəki qaba 
toxunulmasın. Təəssüf ki, nəfsinə güc gələ bilməyən Bahar qaba 
toxunur və cənnət arzusu quş kimi uçub gedir. Qasım bəy vədə 
əməl olunmadığını  bildikdən sonra onlara xitabətən� ³Siz cənnətdə 
layiq deyilsiniz´, – deyir. Tamaşanın sonunda ³Həvvanın paltarları 
satılır´ mesaMının verilməsi ibrətamizdir. Bu detalla  klassik əsər bir 
növ günümüzə proyeksiya olunur«   

Tamaşadan sonra Teatr Xadimləri İttifaqının sədr əvəzi, Xalq 
artisti Hacı İsmayılov reMissor Abdulla Elşadlıya pyesin yeni uğurlu 
həllinə görə mükafat təqdim etdi.     

Ceyhun MİRZƏLİ 

     21 fevral Beynəlxalq Ana Dili Günüdür

MƏDƏNİYYƏT
Əsrik Cırdaxanda son 45–50 ildə dəfələrlə yuva qurub bala uçurmuş bir ağacdələn 

hansısa taxta qapını döyür, Məmməd əmi... Bilmirəm, eşidirsənmi, ya, xəbərin varmı? 
Məndən cəmi 12 yaş böyük olsan da, sənə əmi deməkdən çəkinmədim. 

Bilmirəm, səni qocaltdığıma görə qı-
nadınmı" Mənim minlərlə yaşıdım üz 
qabığında ³Gənclik´ yazılmış bir dərginin 
(Murnalın) nostalMisini yaşayır. gzüm də o 
Murnalı daha bir dəfə oxumaq arzusunda-

yam. Hanı, harada oxuyacağam" İndi kim 
elə bir toplunu ərsəyə gətirə bilər ki" Təx-
minən, 10–15 il əvvəl Barat Vüsal yazmış-
dı ki, Məmməd İsmayıl ovaxtkı gəncliyin 
gözündə əfsanələşmiş şair idi. 

Xatirələrimdən birinə sənin misralarını 
sərlövhə seçmişdim� ³Nə yaxşı ki, indi çoxu 
anadır, dünən bizi qoyub qaçan qızların´. 
.imsə qınamışdı ki, özəl xatirələrini yada 
salmaq üçün öz sözün yoxdurmu" Elə 
³adamqınayanları´ bizdən yaxşı sən tanı-
yırsan. Qardaş ölkə olsa da, Tovuzun yerini 
verməyən Türkiyədən paylaşdığın bir foto-
nu görəndə unudulmuş limanlar haqqında 
yazdığın şeirin bir misrasını xatırlamışdım� 
³Ümidləri kül olub saqqalında, saçında...´ 
Qoy, yenə də qınasınlar. O da onların hə-
yat tərzidir� ³Dərələr dağlara yalvarar hər-
dən, nə olar məni də zirvənə çıxar...´

Yadımdadır, sən Dövlət Teleradio 
Şirkətinin sədri olanda hansısa rəssam 
bir dostluq şarMı yaratmışdı. Qrafika üsulu 
ilə çəkilmiş şarMda sən teleqülləni saz kimi 
bağrına basaraq hansısa aşıq havasını 
səsləndirirdin. Türkiyədən göndərdiyin 
son şeirləri oxuyanda isə elə bildim ki, 
sinəndəki teleqüllə yox, Azərbaycan xə-
ritəsidir. Şeirlərinin biri ³Ruhani´ üstündə-
dir (bəlkə ona görə ruhun zirvəsindəsən), 
biri ³Sarıtel´, başqa biri isə ³Dilqəmi´.

Hər halda, bütün bunlar indi dəbdə 
olan mədhnamələrdən deyil, sadə bir 
vəsfnamədir. Bu sətirlər sevdiyim bir şa-
irin yaradıcılığını, özünəməxsus cizgiləri-
ni, mühüm dövlət vəzifəsi daşıdığı illərdə 
belə məmur olmağı bacarmadığını vəsf 
etmək cəhdidir. 

Mənim dövlət radiosuna işə qəbu-
lum barədə əmrimi şirkət sədri Məmməd 
İsmayıl vermişdi. Elə ³Son xəbərlər´ şö-
bəsinin müdiri vəzifəsinə təyin olunmaq 
əmrimi də o imzalamışdı. O vaxt hər gün 
şöbə müdirlərindən biri axşam saat 18-

dən 22-dək sədrin qəbul otağında növ-
bətçilik edirdi. Mən növbətçi olduğum 
günlərdə rəhmətlik aşıq Aydın dobanoğlu, 
şair .ələntər .ələntərli, Musa Yaqub və 
daha bir neçə qələm adamı axşam saat 

8-dən sonra sədrin qəbuluna gəlmişdilər. 
Deyirdilər ki, sədr bu növbətçilik qaydası-
nı qadınların axşam işdə qalmaması üçün 
müəyyən edib. 

Qərəz, ilk növbətçiliyim başlananda 
sədr öz otağında yox idi. Saat 8-də gəldi. 
Salam verdi və soruşdu�

– .imi gözləyirsiniz" 
– Heç kimi, növbətçiyəm. 
Otağının qapısını aça-aça soruşdu�
– Şöbə müdirisiniz" 
– Bəli. 
– Adınız necədir" 
– İttifaq Mirzəbəyli. 
Mənə yaxınlaşaraq, bir daha salam-

laşdı, əl verib görüşdü�
– Bağışlayın. Tanımağım yaxşı oldu. 

Sizin verilişləriniz məni qane edir. 
Teleşirkət sədrinin tanımadığı adi işçi-

dən (mən bilən, o zaman şirkətin 3 minə qə-
dər əməkdaşı var idi) üzr isəməsi, qapıdan 
qayıdaraq onunla səmimi görüşməsi mənə 
qəribə gəlmişdi. Sonralar eşitdim ki, Məm-
məd İsmayılda belə ³qəribəliklər´ çoxdur. 

Həmin ³qəribəliklər´indən biri də köh-
nə tanışlarını daim arayıb axtarması 
idi. ³Xalq qəzeti´nin şöbə müdiri Telman 
Heydərovla da çoxdan tanışlığı var imiş. 
 Sədrliyindən çox sonra (onda mən artıq 
³Xalq qəzeti´ndə çalışırdım) yol keçərkən, 
sadəcə, Telman müəllimlə söhbət eləmək 
üçün redaksiyamıza gəlmişdi. Olduqca 
səmimi söhbət edirdilər. Qısa müddətdə 
mən əmimə, dayıma xidmət edirmiş kimi 
çay hazırladım. 

– Mən sizi Tovuzdanmı tanıyıram, yox-
sa Gənc Yazıçıların Ədəbi Birliyindən" – 
deyə soruşdu. Dedim, teleşirkətdə məni 
işə götürmüşdünüz. Bir daha üzr istədi. 

Başqa bir vaxt isə dənizkənarı parkda 
üz-üzə gəldik. ³Onsuz da tanımayacaq´ 
düşüncəsi ilə salam verib ötmək istədim. 
Gülümsünərək soruşdu� 

– Yenə ³Xalq qəzeti´ndəsənmi"
Yaddaşına qüvvət, Məmməd əmi�
Bu sətirləri sənin ən çox sevdiyim bir 

şeirinin misraları ilə yekunlaşdırıram� 
Hərdən üz çevirib taleyə, baxta,
dıxdığı səfərdən qorxub qaçan var.
Bir adam yol gedir bizdən qabaqda,
Yaxşı ki, dünyaya cığır açan var.
Yaxşı ki, varsan. Sənə cansağlığı 

 arzulayırıq.
P.S. Məmməd İsmayılın ailəsindən re-

daksiyamıza bildirdilər ki, şairin müalicəsi 
Heydər Əliyev Fondunun nəzarətinə götü-
rülüb. 

İttifaq MİRZƏBƏYLİ,  
Əməkdar Murnalist

Bir əsrlik tarixi olan qəzet 
Bölgə mediasının “ağsaqqal”larından sayılan Salyanın “Qələbə” qəzeti   bölgənin 

ictimai-siyasi və mədəni həyatında mühüm rolu olan mətbu orqandır.    İlk nömrəsi tarixi 
sənəd kimi Əli bəy Hüseynzadə adına Salyan Rayon Tarix-Diyarşünaslıq Muzeyində 
qorunan qəzet 1924-cü il fevral ayının 21-də “Qırmızı Muğan” – “Krasnıy Muqan” adı ilə 
Azərbaycan və rus dillərində nəşrə başlamışdır.

Salyan Qəza Partiya və İcraiyyə komitələ-
rinin orqanı kimi, qəzet uzun illər   insanların 
yeganə informasiya mənbəyi olmaqla bərabər, 
bölgənin ictimai-siyasi salnaməsini yarada bil-
mişdir. Yüz il əvvəl qəza mərkəzi olan Salyanda 
gedən proseslər haqqında məlumatları özünün 
saralmış səhifələrində bu gün də yaşadan   bu 
orqan zaman-zaman tarixi proseslərdə ideoloMi 
tribuna olmuş, kollektiv təbliğatçı, təşviqatçı və 
təşkilatçı  rolunu oynamışdır.

Yubilyar qəzet müxtəlif dövrlərdə ayrı-ayrı 
adlarla fəaliyyətini davam etdirmişdir. 1930-cu 
ildən 1960-cı ilə kimi ³Sosializm yolu´, 1962–
1965-ci illərdə  ³Məhsul´, 1965–1992-ci illərdə 
³Qələbə´, 1992–1993-cü illərdə ³Günaydın´ ad-
lanıb. 1994-cü ilin yanvar ayından isə yenidən 
³Qələbə´ adı ilə nəşr edilir. İndiyədək qəzetin 8 
min 700-dən çox sayı  işıq üzü görmüşdür.

İlk redaktoru Andrey Novaxatski olan qə-
zetimizin bir əsrlik fəaliyyəti ərzində ona 11 
redaktor rəhbərlik etmişdir. Tağı Məmmədov, 
Şirinbala Süleymanov, Əfsərağa Məmmədov, 
Sahib Səfərov, Mahmud Ağalarov, Məhəmməd 
Xəlilbəyli, Akif Quliyev, Fərqanə Cəbrayılova 
qəzetin redaktoru olduqları dövrlərdə regionda 
mətbu orqanın dövrün tələbləri səviyyəsində 
fəaliyyəti üçün böyük əmək sərf etmişlər. Ar-
tıq 20 ilə yaxındır ki, ³Qələbə´yə bu sətirlərin 
müəllifi  rəhbərlik edir.

Qəzetimiz bütün dövrlərdə zamanın ayna-
sına çevrilmiş, cəmiyyətin həyatında baş verən 
yenilikləri, mütərəqqi hadisələri işıqlandırmış, 
nöqsanlara qarşı prinsipial mövqe bildirmiş, 
qabaqcıl təcrübələrin təbliğatçısı olmuşdur. 
Bölgəmizin tanınmış elm və sənət adamları, zi-
yalıları, yazıçıları ilk qələm nümunələrini məhz 
�Qələbə� qəzetində çap etdirmişlər. Bu gün adı 
xüsusi hörmətlə çəkilən, respublikamızın ədə-
bi, ictimai-siyasi həyatında xidmətləri olmuş 
³İstiqlal´ ordenli  Xalq şairi Xəlil Rza Ulutürk, 
Əməkdar incəsənət xadimi Əliağa .ürçaylı, 
Əməkdar müəllim, şair Oqtay Rza, Əməkdar 
mədəniyyət işçiləri – aşıq Pənah Pənahov və 
Əliqismət Lalayev, Azərbaycan Yazıçılar Birliyi-
nin üzvləri Ağacavad Əlizadə, İmamverdi Əbi-

lov və onlarca digər ziyalımızın ictimai mühitə, 
ədəbiyyat və poeziyaya gedən yolu məhz bi-
zim rayon qəzetindən başlamışdır.

³Qələbə´ qəzeti respublikamızda tanınmış 
çoxlu sayda Murnalist kadrlarının yetişməsində 
mühüm rol oynayıb. -urnalistlərdən Vaqif Əli-
yev, Əlövsət Bəşirov, Səxavət Qarayev, Səfər 
Səfərov, =iyafət Babayev, Rəhim Hüseynzadə, 
Qulam Sadiq, Tofiq .ərim, Seyran Cavadov, 
Fərman Əliyev, Eldar Əliyev, Akif Bayramoğlu, 
Fazil Qəhrəmanov, Fəxrəddin Fərzəliyev,Təy-
yar Nəsirli və başqaları  regionda sözün ilk mə-
bədi olan doğma qəzetdən xeyir-dua almışlar.

Qəzetin fəaliyyətinin 35  ili məhz Ümummilli 
liderimiz  Heydər Əliyev kimi nəhəng şəxsiyyə-
tin  fəaliyyəti, onun qurub-yaratdığı Azərbayca-
nın tərəqqisinin təbliği ilə, doğma respublika-
mızın bir parçası olan Salyanın mədəni-ictimai 
və siyasi həyatının salnaməsinin yaradılması 
ilə bağlı olmuşdur. Ona görə də tarixi yubileyini 
qeyd etməyə hazırlaşdığımız  ³Qələbə´ qəze-
tinin həyatında yaddaqalan  hadisələr, tarixi 
günlər çoxdur. Sözsüz ki, onların ən şərəÀisi 
də ulu öndərin   Salyana səfərlərinin işıqlan-
dırılması, bu mühüm tarixi hadisələrin rayon 
səviyyəsində salnaməsinin yaradılmasıdır.    

  Ümummilli lider Azərbaycana rəhbərlik 
etdiyi  illər  ərzində 5 dəfə Salyanda olmuş, 
rayonun sosial-iqtisadi inkişafına  dair bir çox 
mühüm  sənədlər,  qərarlar, sərəncamlar im-
zalamışdır. Salyanlılar qürurla xatırlayırlar ki, 
1969-cu ilin tarixi iyul plenumunda Azərbay-
canın rəhbəri seçilən Heydər  Əliyevin dövlət 
başçısı kimi ilk dəfə səfər etdiyi rayon Salyan 
olmuşdur. Həmin tarixi günlər həm salyanlıla-
rın, həm qəzetin və əməkdaşların həyatında 
silinməz izlər buraxmışdır.  ³Qələbə´ qəzetinin 
əməkdaşları  o tarixi günlərdə  dahi rəhbərlə 
birlikdə  olmuş,  redaksiyanın tapşırıqlarını  ye-
rinə yetirmişlər.

Ulu öndər Heydər Əliyevin layiqli davam-
çısı, Prezident İlham Əliyevin də rayonumuza 
səfərləri, ictimaiyyət nümayəndələri ilə gö-
rüşləri, rayonun sosial-iqtisadi inkişafı barədə 
sərəncamları salyanlılarda həmişə yüksək əh-

val-ruhiyyə, qurub-yaratmaq əzmi  yaratmışdır. 
Son illər rayonda aparılan genişmiqyaslı abad-
lıq və quruculuq işləri, həyata keçirilən dövlət 
layihələri qəzet əməkdaşlarına çox maraqlı və 
rəngarəng mövzular vermişdir.

Təbii ki, möhtərəm Prezidentimiz, Ali Baş 
.omandan İlham Əliyevin  rəhbərliyi ilə Vətən 
müharibəsində böyük qələbəmiz, şəhidlərimi-
zin qəhrəmanlığı, qazilərimizin hünəri qəze-
timizin son dövr fəaliyyətində əsas yer tutur. 
Azərbaycanın ərazi bütövlüyünün təmin edil-
məsində 70 nəfərə yaxın şəhidi, onlarla qazi-
si olan, beş oğlunun  Vətən Müharibəsi Qəh-
rəmanı adına,  yüzlərlə hərbi qulluqçusunun 
yüksək orden və medallara layiq görülməsi 
vətənpərvərlik ruhunda yazılar hazırlayan qə-
zet əməkdaşlarımız üçün  daimi mövzulardır. 

³Qələbə´ respublikamızın ictimai-siyasi hə-
yatında yaxından iştirak edir. Qəzet 2007-ci 
ildən Azərbaycan Mətbuat Şurasının üzvüdür. 
Şuranın qurultaylarında, regional tədbirlərində 
və müxtəlif yaradıcılıq müsabiqələrində yaxın-
dan iştirak edir.

Qəzetimiz Salyan Rayon İcra Hakimiyyəti-
nin aparatının diqqət  və qayğısını həmişə hiss 
edir. 22 İyul Milli Mətbuat Günü, Murnalistlərin, 
ziyalıların  yubileyləri bir qayda olaraq yüksək 
səviyyədə qeyd olunur. RİH başçısı Sevindik 
Hətəmovun qəzetin fəaliyyətinə, onun əmək-
daşlarına göstərdiyi  qayğıkeş münasibət hər 
birimizə daha fəal və məhsuldar çalışmaq, qə-
zeti yaşatmaq üçün stimul verir.

³Qələbə´ qəzetinin kollektivi texniki dəstək, 
abunə, çap və digər qayğıları ilə bərabər, 100 
illik fəaliyyətinə yüksək əhval-ruhiyyə ilə başa 
vurur və yeni onillikləri də fəth etmək əzmin-
dədir.   

Rüstəm MƏLİKOV,  
“Qələbə” qəzetinin baş redaktoru,  

“Tərəqqi” medallı,  
Ali Media Mükafatı laureatı

